
          

 

R  E  P  U  B  L  I  K  A   E   S  H  Q  I  P  Ë  R  I  S  Ë  

AUTORITETI I KONKURRENCËS 
DREJTORIA JURIDIKE DHE E ÇËSHTJEVE GJYQËSORE 

 

 

UDHËZUES 

 

“Mbi praktikat më të mira për dorëzimin e provave me karakter ekonomik dhe mbledhjen 
e të dhënave, në rastet që kanë të bëjnë me zbatimin e 4 dhe 9 të Ligjit Nr.9121/2003 “Për 

Mbrojtjen e Konkurrencës”, i ndryshuar si dhe në rastet e përqendrimeve.”1 

 

1. Fusha e zbatimit  dhe qëllimi;   
         

2.  Praktikat më të mira në lidhje me përmbajtjen dhe prezantimin e të dhënave ekonomike 
dhe ekonometrike të paraqitura;  

2.1.Formulimi i pyetjeve përkatëse; 
2.2.Rëndësia dhe besueshmëria e të dhënave; 
2.3.Zgjedhja e metodologjisë empirike; 
2.4.Raportimi dhe interpretimi i rezultateve; 
2.5.Propozimet e pa zbatuara- Qëndrueshmëria përpara raportimit 
2.6.Rekomandime të mëtejshme   

 
3. Praktikat më të mira në kthimin e përgjigjeve lidhur me të dhënat sasiore.  
3.1.Arsyet e përgjithshme për kërkimin e të dhënave; 
3.2.Elementët e zakonshëm të kërkesave për informacion/ të dhëna; 
3.3.Kriteret kryesore për t’u marrë në konsideratë kur I kthehet përgjigje një kërkesë për 

informacion/për të dhëna; 
3.3.1. Plotësia; 
3.3.2. Korrektësia; 

                                                           
1Dg Competition best practices for the submission of economic evidence and data collection in cases concerning the 
application of Articles 101 and 102 TFEU and in merger cases / Udhëzim “Praktikat më të mira për dorëzimin e 
provave me karakter ekonomik dhe mbledhjen e të dhënave në rastet që kanë të bëjnë me zbatimin e artikujve 101 dhe 
102 të Traktatit për Funksionimin e Bashkimit Evropian (TFEU) dhe në rastet e përqëndrimeve”. 

3.3.3. Dorëzimi në kohë; 
3.4.Rekomandime të tjera; 
3.4.1 Bashkëpunimi në mirëbesim; 
3.4.2 Konsultimi në lidhje me të dhënat e disponueshme; 
3.4.3 Konsultimi për një draft – kërkesë për informacion/ të dhëna dhe mostrash të dhënash; 
3.4.4 Transparenca në lidhje me mbledhjen, formatimin dhe depozitimin e të dhënave; 
3.4.5 Aksesi i drejtpërdrejtë.   

 

1. FUSHA E ZBATIMIT DHE QËLLIMI 
 

1. Analiza ekonomike luan një rol të rëndësishëm në zbatimin e rregullave të konkurrencës. 
Ekonomia si një disiplinë ofron një kornizë për të menduar për mënyrën, në të cilën 
funksionon secili treg i veçantë dhe se si ndodhin ndërveprimet konkurruese. Kjo kornizë 
më tej lejon formulimin e pasojave të mundshme të praktikave në shqyrtim, qoftë një 
përqendrim, një marrëveshje midis firmave, ose sjellje e vetme e firmës. Në raste të 
caktuara, mund të sigurojë gjithashtu mjete për të identifikuar drejtimin dhe madhësinë e 
këtyre efekteve, nëse është e përshtatshme dhe e rëndësishme. Në raste të caktuara, analiza 
ekonomike mund të përfshijë prodhimin, trajtimin dhe vlerësimin e grupeve voluminoze të 
të dhënave sasiore, duke përfshirë, kur është e përshtatshme, zhvillimin e modeleve 
ekonometrike2.  

2. Analiza ekonomike duhet të inkuadrohet në mënyrë të tillë  që të kuptohet dhe vlerësohet 
rëndësia dhe domethënia e saj. Si autoritet administrativ, Autoritetit të Konkurrencës (këtu 
e më poshtë AK), i kërkohet të marrë një vendim brenda një afati të duhur ose ndonjëherë 
edhe të caktuar ligjor. Prandaj është e nevojshme që:  

- të sigurohet që analiza ekonomike plotëson disa standarde teknike minimale; 
- të lehtësohet mbledhja efektive dhe shkëmbimi i fakteve dhe provave, në veçanti çdo e 

dhënë sasiore themelore; dhe 
- të përdoren në një mënyrë efektive provat e besueshme dhe të rëndësishme të marra gjatë 

procedurës administrative, qofshin ato sasiore apo cilësore. 
3. Për të përcaktuar rëndësinë dhe kuptimin e një analize ekonomike për një rast të veçantë, 

së pari është e nevojshme të vlerësohet cilësia e saj e brendshme nga një perspektivë 
teknike, d.m.th. nëse është gjeneruar dhe paraqitur në një mënyrë, që plotëson kërkesat e 
duhura teknike . Kjo përfshin, në veçanti, një vlerësim nëse është formuluar pa dykuptimësi 
dhe lidhet qartë me faktet, nëse supozimet e modelit ekonomik janë në përputhje me tiparet 
institucionale dhe me faktet e tjera të rëndësishme të atij sektori të ekonomisë, nëse modelet 
ekonomike janë përcaktuar mire sipas literaturës përkatëse, nëse metodat empirike dhe të 

                                                           
2 Vlerësimi i përqëndrimeve dhe shkeljeve të mundshme "nga efekti" shpesh kërkon një vlerësim ekonomik kompleks 
si dhe përdorimin e analizave statistikore ose ekonometrike.  

dhënat janë të përshtatshme, nëse rezultatet janë të qëndrueshme dhe interpretohen si duhet 
dhe nëse kundër argumentet janë marrë në konsideratë në mënyrë të përshtatshme. 

4. Së dyti, duhet vlerësuar përputhshmëria dhe qëndrueshmëria e analizës ekonomike me 
pjesë të tjera të provave sasiore dhe cilësore (të tilla si përgjigjet e klientëve, ose provat e 
dokumentuara)3.  

5. Ky Udhëzim përcakton praktikat më të mira në lidhje me gjenerimin, si dhe prezantimin e 
provave përkatëse ekonomike dhe empirike që mund të merren parasysh gjatë vlerësimit 
të një rasti/çështjeje në lidhje me zbatimin e neneve 4 dhe 9 të Ligjit nr.9121/2003 “Për 
Mbrojtjen e Konkurrencës”, i ndryshuar, (këtu e më poshtë ligji) ose në rastet e 
përqendrimeve. Praktikat më të mira janë të organizuara ai më poshtë: 

- Së pari, Udhëzuesi ofron rekomandime në lidhje me përmbajtjen dhe prezantimin e 
analizave ekonomike ose ekonometrike. Kjo ka për qëllim të lehtësojë vlerësimin dhe 
përsëritjen e çdo rezultati empirik   nga AK dhe / ose pale të tjera. 

- Së dyti, ai ofron udhëzime për t'iu përgjigjur kërkesave të AK për të dhëna  sasiore4 për tu 
siguruar që të dhënat e rëndësishme për hetimin mund të sigurohen në kohë. 

6. Me qëllim ofrimin e transparencës dhe llogaridhënies, ky Udhëzues do të zbatohet për të 
gjitha palët e përfshira në procedurat në lidhje me zbatimin e neneve 4 dhe 9 të ligjit  si dhe 
në rastet e përqendrimeve, të cilat janë palët në çështje dhe palët e treta të interesuara 
(përfshirë ankuesit), si dhe AK. 

7. Udhëzuesi nuk krijon ndonjë të drejtë ose detyrim të ri, as ndryshojnë të drejtat dhe 
detyrimet që rrjedhin nga ligji, nga aktet nënligjore apo nga praktika e deritanishme e AK.   

8.  Parimet e përfshira në këtë udhëzues, mund të zhvillohen dhe përsosen më tej nga AK. 
Sipas rasteve ose rrethanave të veçanta  që paraqiten. 

   
2. PRAKTIKAT MË TË MIRA NË LIDHJE ME PËRMBAJTJEN DHE 

PREZANTIMIN E TË DHËNAVE EKONOMIKE DHE EKONOMETRIKE TË 
DEPOZITUARA 

 

                                                           
3Modelet ekonomike ose analizat ekonometrike, siç është rasti me llojet e tjera të provave, rrallëherë do të rezultojne 
të mjaftueshme. AK mund të marrë parasysh prova të ndryshme. Gjykata e Përgjithshme (BE) ka vlerësuar se "Është 
detyra e Komisionit të bëjë një vlerësim të përgjithshëm të asaj që tregohet nga grupi i faktorëve tregues të përdorur 
për të vlerësuar situatën e konkurrencës”. Në këtë drejtim është e mundur që, disa prova të konsiderohen me përparësi 
krahasuar me të tjera.. Ky ekzaminim dhe arsyetimi shoqërues i nënshtrohen një rishikimi të ligjshmërisë nga gjykata 
në lidhje me vendimet e Komisionit mbi përqendrimet ". Shih çështjen T-342/07,Ryanair kundër Komisionit, [2010] 
paragrafi 136 
4Të dhënat sasiore nënkuptojnë, përgjithësisht, vëzhgime ose matje, të shprehura në numra. Per qëllimet e praktikave 
më të mira, ky koncept përdoret për t'iu referuar grupeve të mëdha të të dhënave sasiore dorëzuar dhe / ose marrë për 
qëllimet e kryerjes së një vlerësimi të një natyre ekonomike (dhe shpesh ekonometrike).  

9. Arsyetimi ekonomik përdoret në çështjet e konkurrencës, veçanërisht në mënyrë që të 
zhvillohen në mënyrë të qëndrueshme ose, anasjelltas, për të kundërshtuar për shkak të 
mospërputhjes së saj, provat dhe argumentet ekonomike në një çështje të caktuar. 

10. Cdo model ekonomik, i cili mbështet në mënyrë të qartë ose të nënkuptuar një pohim teorik, 
duhet të mbështetet në supozime që janë në përputhje me faktet e industrisë që po 
analizohet/nën shqyrtim. Këto supozime duhet të paraqiten me kujdes dhe duhet të bëhen 
të qarta ndjeshmëria e parashikimeve të tyre për ndryshimet në supozime. Nuk është e 
nevojshme që parashtrimet ekonomike të zyrtarizojnë argumentet verbale në një model.  
Ndonjëherë kjo do të jetë e dobishme për të shtjelluar sa më qartë supozimet themelore 
nëpërmjet të cilave nënvizohet një argument, për të kontrolluar qëndrueshmërinë e saj 
logjike, për të vlerësuar efektet e një shkalle të lartë kompleksiteti, ose për të përdorur 
modelin si bazë teorike për një vlerësim empirik. 

11. Një analizë ekonomike mund të mbështesë një vlerësim të efekteve të anti-konkurrencës 
ose pro-konkurrencës në rastin e një përqendrimi. Një analizë e tillë zakonisht përfshin një 
krahasim të gjendjes aktuale ose të mundshme në të ardhshmen në tregun përkatës, në 
mungesë të përqendrimit të propozuar. 

12. Argumentet dhe modelet ekonomike bazohen në thjeshtime të realitetit. Prandaj normalisht 
nuk është e mjaftueshme për të hedhur poshtë një argument të veçantë ose model, për të 
treguar se është "bazuar në supozime në dukje joreale". Është gjithashtu e nevojshme të 
identifikohen në mënyrë të qartë se cilat aspekte të realitetit duhet të pasqyrohen më mire 
në modelin ose argumentimin në fjalë dhe të tregohet pse kjo do të ndikonte/ndryshonte 
rezultatet/përfundimet.  

13. Në shumë raste, teoria ekonomike përdoret për të zhvilluar një hipotezë të testueshme, e 
cila më pas ballafaqohet me të dhënat. Në atë rast, analiza ekonomike bën parashikime në 
lidhje me realitetin që mund të testohet nga vëzhgimet dhe mbase të hidhet poshtë ose 
verifikohet. Kështu, kurdoherë që është e mundur, një model ekonomik duhet të shoqërohet 
nga një model i përshtatshëm empirik - d.m.th. një model i cili është i aftë të testojë 
hipotezat përkatëse duke pasur parasysh të dhënat në dispozicion.  

14. Shumë shpesh, disa  matje të thjeshta por të fokusuara mirë të variablave ekonomikë 
(çmimet, kostoja, kufijtë, kufizimet e kapacitetit, intensiteti i R&D) ofrojnë njohuri të 
rëndësishme në kuptimin e faktorëve të veçantë. Herë pas here, teknika statistikore dhe 
ekonometrike më të përparuara sigurojnë prova më të dobishme5 . Në çdo rast, analiza të 
vlefshme por të ndryshme ekonomike nuk mund të prodhojnë gjithmonë rezultate të 
paqarta kur zbatohen në rastet e një çështje konkurrence ose përqendrimi. Kontradiktat 
mund të rezultojnë nga ndryshimet në të dhëna, ndryshimet në qasjen ndaj modelimit 

                                                           
5 Për shembull, një analizë ekonometrike në lidhje me masën në të cilën çmimet e një ndërmarrje janë ndikuar nga 
hyrja e një konkurrenti, mund të japë prova sa i përket kufizimeve të ushtruara nga ky konkurrent. Nga ana tjetër, kjo 
mund të sigurojë njohuri në lidhje me shkallën e mundshme të dëmit, që do të rezultonte nëse një ndërmarrje me pozitë 
dominuese do të përfshihej në praktika që rezultojnë antikonkurruese në atë treg ose në tregjet e lidhura me të. 

ekonomik ose në supozimet e përdorura për të interpretuar të dhënat ose ndryshimet në 
teknikat empirike dhe metodologjitë.  

15. Seksionet e mëposhtme ofrojnë këshilla praktike për gjenerimin dhe komunikimin e 
analizave ekonomike dhe ekonometrike. Qëllimi i këtyre rekomandimeve, është të 
sigurojnë që çdo analizë ekonomike ose ekonometrike e zhvilluar nga çdo palë e përfshirë, 
e dorëzuar për shqyrtim në një çështje, të paraqesë në mënyrë sa më të plotë arsyetimin 
ekonomik dhe vëzhgimet mbi të cilat mbështetet dhe të shpjegoj rëndësinë e gjetjeve të saj 
dhe qëndrueshmërinë e rezultateve.  Kjo i mundëson AK dhe të gjitha palët e interesuara 
të shqyrtojnë me kujdes provat ekonomike të dorëzuara gjatë procedurave. Analizat 
ekonomike ose ekonometrike që nuk plotësojnë në mënyrë rigoroze standardet e 
përcaktuara në këtë udhëzues,  normalisht do tu njihet më pak vlerë provuese dhe mund të 
mos merren në konsideratë. 
 

2.1. Formulimi i pyetjeve përkatëse 

16. Hapi i parë në çdo analizë ekonomike, teorike ose empirike, është formulimi i një pyetje 
që është e rëndësishme për çështjen në fjalë.  

17. Pyetja duhet të jetë:  
- e formuluar në mënyrë të saktë, në mënyrë që përgjigjja të mund të interpretohet pa ngritur 

dyshime; 
- e motivuar si duhet, duke marrë parasysh natyrën e çështjes së konkurrencës ose 

përqendrimit, tiparet institucionale të tregjeve në shqyrtim dhe teorinë përkatëse 
ekonomike.  

18. Një raport ekonomik ose ekonometrik duhet të formulojë në mënyrë eksplicite jo vetëm 
ato hipoteza që do të testohen ("hipoteza nul"6  ) por edhe hipoteza alternative (ose hipoteza 
në shqyrtim), kështu që refuzimi i hipotezave nul të mund të interpretohet si duhet7 .  

19. Ndonjëherë, një ushtrim empirik që po kryhet, mund të ofrojë vetëm pjesërisht verifikimin 
e një modeli ekonomik shoqërues ose teori të efekteve konkurruese. Megjithatë, kjo dëshmi 
mund të jetë e dobishme, por duhet të jetë e kualifikuar siç duhet8. 

                                                           
6 Hipoteza nul përgjithësisht, është ajo që fillimisht supozohet të jetë e vërtetë. Një hipotezë nul është hipoteza e 
vendosur për tu anuluar ose hedhur poshtë në mënyrë që të mbështesë një hipotezë alternative.  

7  Për shembull,  një projekt empirik që synon të provojë nëse një sjellje e caktuar do të çonte në rritjen e cmimeve. 
Dikush mund të përcaktojë si hipotezë nul se çmimet nuk u rritën dhe në këtë rast refuzimi i hipotezës nul do të 
nënkuptojë se marrëveshja kishte një ndikim pozitiv te çmimi. Përndryshe, dikush mund të ketë përcaktuar si hipotezë 
nul se çmimet nuk kanë ndryshuar si rezultat i marrëveshjes. Një refuzim i hipotezës nul në atë rast do të ishte më e 
vështirë për t'u interpretuar: çmimet janë rritur apo janë ulur si rezultat i marrëdhënies specifike midis blerësit dhe 
shitësit. 

8 Për shembull, analiza e të dhënave të skanerit (çmimet me pakicë dhe sasitë) mund të sigurojë prova të vlefshme në 
rastin e një përqëndrimi midis prodhuesve të mallrave të konsumit që lëvizin me shpejtësi, edhe kur ndikimi i 
drejtpërdrejtë i transaksionit do të ndihej në nivelin me shumicë dhe jo në nivelin e konsumatorit. 

2.2. Rëndësia dhe besueshmëria e të dhënave 

20. Cilësia e një teorie ekonomike varet nga shkalla në të cilën supozimet përputhen me faktet 
përkatëse ekonomike. Po kështu, analiza empirike varet nga rëndësia dhe besueshmëria e 
të dhënave themelore. 

21. Së pari, është e nevojshme të identifikohen faktet përkatëse për të vërtetuar supozimet 
teorike dhe të përdoren të dhëna, të cilat janë të përshtatshme për t'iu përgjigjur pyetjes 
empirike nën hetim. 

22. Së dyti, jo të gjitha faktet mund të vëzhgohen ose maten me saktësi të lartë dhe shumica e 
grupeve të të dhënave janë jo të plota ose të papërsosura. Prandaj, palët dhe / ose AK duhet 
të njihen me faktet dhe/ose të dhënat. Për sa i përket të dhënave sasiore, kjo kërkon (i) 
inspektimi të plotë të të dhënave, përfshirë statistikat përmbledhëse dhe grafikët, dhe (ii) 
njohuri të mjaftueshme se si janë mbledhur të dhënat, procesin e përzgjedhjes së mostrës, 
matja e variablave dhe nëse ato kanë një lidhje të ngushtë me homologët e tyre teorikë. Të 
dhënat sasiore, mund të përmbajnë anomali për shkak të kodimit të gabuar ose gabimeve 
të tjera, të cilat duhet të diskutohen me siguruesit/ofruesit e të dhënave, për të vendosur 
mënyrën më të mirë për rregullimin e të dhënave me qëllimi zgjidhjen e këtyre problemeve. 

23. Dështimi në vëzhgimin dhe vërtetimin e të gjitha supozimeve kryesore ose mangësive në 
të dhënat, nuk duhet të shkaktojë zhvlerësimin e analizës ekonomike, megjithëse duhet 
treguar kujdes para se të mbështetemi në përfundimet e saj9. Për më tepër, janë zhvilluar 
teknika statistikore për t'u marrë me gabimet e matjes, mungesën e vëzhgime dhe problemet 
në zgjedhjen e mostrave. Ndërsa këto teknika mund të mos jenë në gjendje të përmirësojnë 
të dhënat, ato mund të ndihmojnë me disa nga pa-përsosmëritë e saj.   

2.3.  Zgjedhja e metodologjisë empirike 

24. Zgjedhja e metodologjisë për të testuar në mënyrë empirike një hipotezë ose për të vërtetuar 
parashikimet e një modeli ekonomik, duhet të motivohen si duhet dhe avantazhet dhe 
disavantazhet/të metat duhet të bëhen të qarta, përfshirë identifikimin e problemeve të 
mundshme10. 

25. Identifikimi mund të kuptohet si sqarim i bazës mbi të cilën një teori preferohet ndaj një 
tjetre. Në mënyrë të ngjashme, termi mund të përdoret për t'iu referuar çdo situate ku një 
model ekonometrik, pa ndryshim do të ketë më shumë se një grup parametrash, të cilët 
gjenerojnë të njëjtën shpërndarje të vëzhgimeve. 

                                                           
9 Për shembull, supozimet lidhur me pritshmëritë e ndërmarrjes sa i përket identifikimit të liderit të tregut, mund të 
nxirren indirekt nëpërmjet vëzhgimeve se cila firmë njofton e para çmimet e saj të ardhme. 

10Problemet e konkluzioneve mund të ndahen në probleme statistikore dhe identifikuese. Studimet   kërkojnë të 
karakterizojnë përfundimet që mund të nxirren nëse dikush mund të përdorë procesin e marrjes së mostrave për të 
arritur një numër të pakufizuar vëzhgimesh. Studimet e përfundimeve statistikore, kërkojnë të karakterizojnë 
konkluzionet përgjithësisht më të dobëta, që mund të nxirren nga një numër i kufizuar i vëzhgimeve. 

26. Në çdo rast, duhet të shpjegohet se si metodologjia e zgjedhur, shfrytëzon ndryshimin në 
të dhëna, për të bërë të paktën pjesërisht dallimin midis hipotezës së testuar (ose nul) dhe 
hipotezës alternative. Tek kjo e fundit, modeli ose argumenti ekonomik duhet të gjenerojë 
parashikime të cilat janë konsistente me një numër domethënës të fakteve përkatëse të 
observuar. 

27. Zgjedhja e metodologjisë duhet të marrë parasysh (a) databazën dhe kufizimet e saj të 
mundshme, (b) tiparet e tregut nën hetim dhe (c) çështjet ekonomike në shqyrtim - d.m.th., 
duhet të projektohet për të testuar hipotezën në shqyrtim (shih gjithashtu seksionin 2.1 më 
lart). 

28. Nëse përdoren metoda statistikore dhe/ose ekonometrike, rekomandohet fuqimisht që 
zgjedhjet e rëndësishme metodologjike, të justifikohen qartësisht, në veçanti 

- specifikimi (cili është diapazoni i formave të përgjithshme në këtë marrëdhënie/lidhje nën 
vlerësim, përfshirë variablat përkatës, mënyrën se si ata mund të bashkëveprojnë, dhe 
natyra e gabimeve apo pasigurisë?).  

- vëzhgimi (sa të përafërta janë matjet me variablat që synojnë të përfaqësojnë?).  
- vlerësimi (çfarë sugjerojnë të dhënat në mostër sa i përket diapazonit të mundshëm në 

marrëdhëniet midis variablave?). 
29. Për më tepër, duhet të jepet një justifikim i arsyetuar kur aplikohen teknika statistikore që 

devijojnë nga metodat e pranuara përgjithësisht, të përdorura zakonisht për të vlerësuar 
çështjet e interesit. Në veçanti, duhen motivuar ndryshimet, të përshkruhen modelet teknike 
të modifikuara dhe të dokumentohen gjithçka, që metoda e re ose e adaptuar ka të ngjarë 
të paraqes. 

30. Në përgjithësi, rekomandohet të ndiqet një qasje "nga poshtë-lart". Në kontekstin e analizës 
së regresionit të shumëfishtë, kjo do të nënkuptojë vlerësimin e modeleve të thjeshta së pari 
dhe pastaj përfshirjen në ushtrime vlerësimi më të rafinuara nëse është e nevojshme për të 
shmangur paragjykimin11. Sondazhet në shkallë të gjerë të konsumatorëve përfundimtar 
mund të sjellin prova cilësore ose prova të tjera dokumentare të marra nëpërmjet kërkesave 
për informacion, drejtuar pjesëmarrësve të tregut. Ndërsa vlera provuese e përgjigjeve ndaj 
kërkesave për informacion, të siguruara nga pjesëmarrësit e tregut, qëndron në përmbajtjen 
e informacionit të siguruar nga lojtarët me njohuri të brendshme të industrisë ose tregut, 
qëllimi specifik i sondazheve në shkallë të gjerë të konsumatorëve përfundimtarë, është 
marrja e të dhënave statistikisht të rëndësishme në mënyrë që të vlerësohen karakteristikat, 
sjellja dhe pikëpamjet e një grupi më të madh të konsumatorëve përfundimtar nga përgjigjet 
e marra nga një mostër më e vogël. Objektivat e një mostre me cilësi të lartë sondazhi duhet 
të jenë specifik, të qartë dhe pa dyshime. Më tej, përkufizimi i popullsisë përkatëse të 
konsumatorëve (dhe kuadri shoqërues i marrjes së mostrave) është i rëndësishëm, sepse 

                                                           
11Për shembull, është praktikë e shëndoshë të vlerësosh së pari një regresion të Shesheve të Zakonshme të Faktit (OLS-
Ordinary Least Squares) dhe më pas, në masën që endogjeniteti dyshohet të jetë një problem në çështjen në fjalë, të 
kalohet në një vlerësim të ndryshores instrumentale (IV-Instrumental Variable).  

mund të ketë ndryshime sistematike në përgjigjet e segmenteve të ndryshme dhe të 
diferencuara të konsumatorëve. Identifikimi i një popullsie të anketës duhet të ndiqet nga 
zgjedhja e një mostre që përfaqëson me saktësi atë popullatë. Studiuesit mundet të zbatojnë 
marrjen e mostrave të probabilitetit në sondazhet në shkallë të gjerë të konsumatorëve 
përfundimtar në disa aspekte të përzgjedhjes së të anketuarve, për të zvogëluar gjasat e 
zgjedhjes së njëanshme12. 

31. Përdorimi i teknikave të marrjes së mostrës së probabilitetit në sondazhet në shkallë të gjerë 
të konsumatorëve përfundimtar, rrit besueshmërinë dhe përfaqësueshmërinë e rezultateve 
të sondazhit dhe aftësinë për të vlerësuar saktësinë e vlerësimeve sasiore të marra nga 
sondazhi, në lidhje me popullatën përkatëse të konsumatorëve. Probabiliteti në marrjen e 
mostrave në sondazhe në shkallë të gjerë të konsumatorëve përfundimtar, ofron dy 
përparësi të rëndësishme krahasuar me llojet e tjera të marrjes së mostrave. Së pari, mostra 
mund të sigurojë një vlerësim sasior të paanshëm të përgjigjeve të konsumatorëve përkatës 
nga të cilët u mor kampioni; d.m.th. vlera e pritur e mostrës së vlerësuar, është vlera e 
popullsisë që vlerësohet. Së dyti, studiuesit mund të llogarisin një interval të besueshëm që 
përshkruan qartë sa i besueshëm është vlerësimi i mostrës së popullsisë. 

32. Nëse është e mundur, duke pasur parasysh kohën dhe kufizimet e të dhënave, kryerja e 
analizave të shumta empirike, duke u mbështetur në metodologji të ndryshme, do të 
ndihmonte në përcaktimin nëse përfundimet e hetimit empirik janë të qëndrueshme ndaj 
testeve ose modeleve të ndryshme (shih gjithashtu seksionin 2.5 më poshtë). 

2.4.  Raportimi dhe interpretimi i rezultateve 

33. Rezultatet e analizës ekonomike dhe ekonometrike duhet të paraqiten qartë, duke i 
mundësuar lexuesit secilin hap të arsyetimit13. Të gjitha analizat empirike, madje edhe 
statistikat përshkruese të variablave përkatëse (p.sh. seria e çmimeve) duhet të shoqërohen 
nga i gjithë dokumentacioni i nevojshëm për të lejuar replikimin në kohë, si dhe një kuptim 
i thelluar i metodologjisë për menaxhimin e çdo të dhëne të mëparshme. Raportet të cilat 
nuk lejojnë përsëritje dhe në veçanti analiza ekonometrike në të cilat nuk përfshihet kodi 
dhe të dhënat në formë elektronike, do të merren më pak në konsideratë dhe rrjedhimisht 
nuk ka gjasa që t'i jepen shumë rëndësi/peshë. 

34. Një paraqitje empirike nuk duhet të diskutojë vetëm rëndësinë statistikore të rezultateve, 
por edhe rëndësinë e tyre praktike. Në përgjithësi, me mostra shumë të mëdha, koeficientet 

                                                           
12 Mostrat e probabilitetit variojnë nga mostra të thjeshta të rastësishme në modele komplekse të marrjes së mostrave 
në shumë faza që përdorin shtresimin, grupimin e elementeve të popullsisë në grupe të ndryshme, ose të dyja. Në 
marrjen e  thjeshtë të rastësishme të mostrave, lloji më themelor i mostrave të probabilitetit, çdo element në popullatë 
ka një probabilitet të barabartë, të njohur për t'u përfshirë në mostër, dhe të gjithë mostrat e mundshme të një madhësie 
të caktuar kanë të njëjtën mundësi përzgjedhjeje. Në të gjitha format e mostrave të probabilitetit, secili element në 
popullatën përkatëse ka një probabilitet të njohur, jo zero për tu përfshirë në mostër. 

13Çdo shënim matematikor duhet ose (a) të ndjekë shënimin standard në literaturë ose (b) të jetë shumë vetëshpjeguese. 

mund të jenë statistikisht të rëndësishëm edhe nëse janë me madhësi të parëndësishme14. 
Kjo krijon përshtypjen potencialisht të gabuar se disa variabla janë të rëndësishme. Prandaj, 
madhësia e koeficienteve duhet të shqyrtohet dhe të diskutohet gjithmonë. Kjo kërkon 
interpretimin e rezultateve në lidhje me hipotezën që është duke u testuar, në mënyrë që të 
nxirren përfundimet për çështjen nën hetim. 

35. Zakonisht, rezultatet nga analiza ekonomike dhe informacioni statistikor, paraqiten në 
tabela. Në çdo rast duhet të sigurohet një interpretim i të dhënave, megjithëse nuk është e 
nevojshme të komentohet ose rishikohet çdo pjesë e informacionit që përmban një tabelë. 

36. Rezultatet e analizave empirike duhet të raportohen në formatin standard të përdorur në 
punime akademike. Për shembull, kur raportohen rezultate të shumta të regresionit, duhet 
raportuar për rëndësinë statistikore15 të vlerësimeve të parametrave, duke ndjekur 
konventën e koeficientëve të raportimit, p-vlerave, gabimeve standarde dhe madhësisë së 
mostrës. Kur koeficienti i interesit është ekonomikisht i rëndësishëm, theksi duhet të jetë 
në gjetje statistikisht të rëndësishme, për shembull në nivelin 5% ose 10% (d.m.th. vlera p 
<0,05 ose 0,10). Sidoqoftë, vetëm sepse disa hipoteza nuk mund të jenë refuzuar në 
kuptimin statistikor nuk do të thotë domosdoshmërish se analiza empirike nuk ka vlere 
prove. 

37. Mund të ndodhë që një analizë e veçantë mund të kritikohet për sa i përket saktësisë së saj. 
Sidoqoftë, shpesh është e mundur të vlerësohet ajo pasaktësi, për shembull duke 
ofruar/siguruar intervale besimi rreth një vlerësimi. Gjithashtu, në varësi të çështjes së 
interesit, një rezultat i përafërt ekonomik ose ekonometrik mund të jetë informues nëse, për 
shembull,  është më i rëndësishëm drejtimi i efekteve apo madhësia e tyre. Në mënyrë të 
ngjashme, një vlerësim i veçantë mund të kritikohet, sepse disa aspekte të metodologjisë 
paraqesin paragjykime. Sidoqoftë, shpesh ndodh që një vlerësim të jetë i njëanshëm në një 
drejtim të veçantë; në këtë rast mund të bëhet e ditur që vlerësimi është shumë i gjerë ose 
shumë i vogël. Kjo mund të mos ketë rëndësi në kontekstin e një çështje të veçantë. Nëse 
dihet që vlerësimi është shumë i gjerë, e megjithatë i pamjaftueshëm në përmasa për arritur 
disa vlerësime kritike, atëherë paragjykimi nuk e zhvlerëson përfundimin se vlera kritike 

                                                           
14Rëndësia statistikore përcaktohet, pjesërisht, nga numri i vëzhgimeve në grupin e të dhënave. Sa më shumë vëzhgime 
të përdorura për llogaritjen e koeficientëve të regresionit, aq më i vogël është gabimi standard i secilit koeficient. Një 
gabim standard më i vogël pasqyron ndryshueshmëri më pak të rastësishme në koeficientin e vlerësuar (ose vlerësim). 
Nëse gjërat e tjera janë të barabarta, rëndësia statistikore e një koeficienti të regresionit rritet me rritjen e madhësisë 
së mostrës. Nëse grupi i të dhënave është mjaftueshëm i gjërë, rezultatet që janë ekonomikisht të rëndësishme shpesh 
janë gjithashtu statistikisht të rëndësishme. Sidoqoftë, kur madhësia e mostrës është e vogël nuk është e pazakontë të 
arrihet në rezultate që janë ekonomikisht të rëndësishme por statistikisht të parëndësishme. 

15Një rezultat statistikisht i rëndësishëm është ai që nuk ka gjasa të ketë ndodhur rastësisht. Në një hipotezë testimi, 
niveli i rëndësisë është kriteri i përdorur për refuzimin e hipotezës nul. Vlera - p është probabiliteti për të marrë një 
statistikë prove të paktën aq ekstreme sa ajo që u vëzhgua në të vërtetë, duke supozuar se hipoteza nul është e vërtetë. 
Nëse vlera e fituar p është më e vogël ose e barabartë me nivelin e rëndësisë, atëherë hipoteza nul refuzohet dhe 
rezultati konsiderohet statistikisht domethënës. 

nuk do të arrihet. Informacion i hollësishëm gjithashtu duhet të sigurohet për të gjithë testet 
e tjerë të specifikimit dhe diagnozat statistikore (shih gjithashtu seksionin 2.5 mbi 
qëndrueshmërinë). 

38. Rezultatet e çdo analize statistikore ose ekonometrike duhet gjithashtu të vlerësohen në 
përputhje me teorinë ekonomike përkatëse16. Kur diskutohen rezultatet e një analize 
regresioni të shumëfishte, kjo kërkesë përfshin vlerësimin jo vetëm të koeficientit (eve) të 
interesit të drejtpërdrejtë, por edhe koeficientët e të gjithë variablave të tjerë shpjegues, 
pasi ato shpesh japin një indicio/sinjal mbi besueshmërinë e analizës. Për shembull, një 
gjetje/zbulim që shenja e një koeficienti të veçantë është në kundërshtim me atë që pritet 
nga teoria ekonomike17  mund të jetë një tregues i një problemi të ndryshueshëm të lënë 
jashtë18, një paragjykim në përzgjedhje19, ose ndonjë problem tjetër identifikimi. 

39. Në rastin e sondazheve në shkallë të gjerë të konsumatorëve përfundimtar, raporti duhet të 
zbulojë informacionin thelbësor në lidhje me mënyrën se si është kryer hulumtimi për të 
lejuar gjykimin e besueshmërinë dhe vlefshmërinë e rezultateve. Të gjitha të dhënat, duhet 
të dokumentohen dhe vihen në dispozicion (me qëllim ruajtjen e privatësisë dhe 
konfidencialitetit). Gabimi i mos marrjes së mostrave, në veçanti shkalla e mos-përgjigjes 
dhe paragjykimi i përgjigjes20 duhet gjithashtu të merren parasysh në analizë. Përfundimet 
nga sondazhet në shkallë të gjerë të konsumatorëve përfundimtar, duhet të dallohen me 
kujdes nga gjetjet faktike.  

 2.5.   Propozimet e pa zbatuara- Qëndrueshmëria përpara raportimit  

40. Analizat ekonomike dhe ekonometrike duhet të jenë në masën më të madhe të mundshme, 
të shoqëruara me një analizë të plotë të qëndrueshmërisë, përveç kur mungesa e saj 
arsyetohet në mënyrë të përshtatshme. Në çdo rast, çdo model ekonomik zyrtar ose analizë 

                                                           
16 Për shembull, vlerësimet ekonometrike të elasticitetit të kërkesës për një produkt të caktuar, që nënkuptojnë një 
kurbë të kërkesës së pjerrët lart, nuk duhet të merren parasysh në pothuajse të gjitha rastet, përveç rastit kur produkti 
në fjalë është një produkt Giffen - dmth., një produkt për të cilin një rritje e çmimit do të sillte rritjen e konsumit.  

 
17Për shembull, një studim që tregon se një rritje në kostot margjinale të prodhimit të një produkti të caktuar, është 
lidhur me çmime më të ulëta për atë produkt duhet, ceteris paribus (nëse kushtet nuk ndryshojnë), të mos merret 
parasysh  automatikisht. 

18Kjo do të thotë se, kur një ndryshore përkatëse shpjeguese, e cila është e ndërlidhur me ndryshoren e varur është 
hequr nga analiza, në mënyrë që koeficientët e disa ose të gjithë variablave të tjerë shpjegues vuajnë nga një 
paragjykim i një shenje apo madhësie të panjohur apriori. 

19Paragjykimi që lind kur procesi i përzgjedhjes ndikon në disponueshmërinë e të dhënave në një mënyrë që lidhet me 
ndryshoren e varur. 

20Paragjykimi i përgjigjes i referohet situatave ku, për një mori arsyesh, të anketuarit nuk u përgjigjen pyetjeve me 
vërtetësi, plotësisht dhe / ose u ndikuan nga intervistuesi. 

ekonometrike, duhet të jetë përgjithësisht e qëndrueshme dhe të parashikojë arsyeshëm 
sjelljen dhe rezultatet e vëzhguara në të kaluarën.  

41. Kontrolle të tjera të zakonshme të qëndrueshmërisë që mund të jenë të përshtatshme, 
përfshijnë vlerësimin nëse rezultatet empirike janë të ndjeshme ndaj ndryshimeve në (a) të 
dhënat, (b) zgjedhjen e metodës empirike (c) supozimet e sakta të modelimit21. Në mënyrë 
të ngjashme, rëndësia dhe besueshmëria e një modeli ekonomik mund të rritet ndjeshëm 
nëse shoqërohet nga analiza e ndjeshmërisë në lidhje me ndryshoret kryesore. 

42. Rekomandohet që të adresohen në mënyrë të qartë (i) deri në çfarë mase, rezultatet e 
analizës janë në përputhje me rezultatet e kaluara duke përdorur metoda të ngjashme, edhe 
nëse rezultatet mund të përgjithësohen22. Rezultatet bazuar në metodat e mbështetura nga 
akademikët dhe ekspertët, ka të ngjarë t'u jepet një rëndësi më e madhe sesa rezultateve 
gjerësisht divergjente.  

2.6.  Rekomandime të mëtejshme 

43. Besueshmëria e një paraqitjeje ekonomike, mund të rritet kur kufizimet në lidhje me 
saktësinë ose fuqinë shpjeguese të të dhënave themelore dhe metodologjia pranohen 
shprehimisht. 

44. Ndonjëherë, palët mbështeten në të dhëna, për të cilat nuk kanë mjete për t’i kontrolluar 
dhe verifikuar. Prandaj, ata duhet të jenë të kujdesshëm që të mos paraqesin në mënyrë të 
gabuar  mendime ekonomike si deklarata fakti. Burimet e informacionit duhet të pranohen 
me kujdes, dhe faktet e dokumentuara të përshkruhen siç duhet, pa dykuptimësi. Kjo vlen 
si në rastin kur analiza ekonomike ose ekonometrike është një raport më vete ashtu edhe 
kur është pjesë e një paraqitje më të gjerë.   

45. Këshillohet që palët të konsultohen me AK në lidhje me llojet e analizave empirike që ata 
i konsiderojnë të dobishme në testimin e anti-konkurrueshmërisë dhe /ose teorive të 
efikasitetit. Në veçanti, palët mund të sugjerojnë analiza të mundshme, të cilat mund të jetë 
më të lehta të kryen nga AK, duke patur parasysh aksesin e saj në të dhëna nga palët e treta. 
Nga ana tjetër, AK mund t’u propozojë palëve të sjellin analiza që beson se mund të jenë 
të dobishme. Në mënyrë të ngjashme, rekomandohet që palët të konsultohen me AK në 
lidhje me kontrollet më të përshtatshme të qëndrueshmërisë për një metodologji të caktuar. 

                                                           
21 Për shembull, në një analizë të regresionit të shumëfishtë, duhet të tregohet nëse rezultatet janë  ndikuar seriozisht 
nga mënyra e përcaktimit të variablave, nga grupi i variablave shpjegues të përfshirë në analiza, ose forma funksionale.  

22Për shembull, nëse elasticiteti i kërkesës për një produkt të caktuar është vlerësuar për një vend të caktuar, ku të 
dhënat janë të disponueshme, por rasti në fjalë do të kërkonte vlerësime të elasticitetit të kërkesës për vende të 
ndryshme, duhet të merret parasysh nëse dhe nën cilat supozime, rezultatet e një vendi janë të zbatueshme për të tjerët. 
Në mënyrë të ngjashme, nëse një model ekonomik, supozon që firmat mund të përdorin ofertën “merre ose lëre” kur 
bashkëveprojnë me blerës të ndërmjetëm me karakteristika të caktuara, mund të jetë e nevojshme të vlerësohet nëse 
një supozim i tillë shtrihet në të gjitha llojet e blerësve të ndërmjetëm.   

Përvoja sugjeron që një konsultim i tillë mund të jetë më efektiv, nëse palët janë të 
përgatitura të ndajnë çdo rezultat përkatës paraprak përpara paraqitjes zyrtare. 

46. Kur paraqitjet ekonomike mbështeten në të dhëna sasiore, palët duhet të japin në kohë të 
dhënat dhe kodet, në një format të përshtatshëm dhe në përputhje me kriteret e përcaktuara 
në seksionin 3 të këtij Udhëzuesi. Në veçanti, mungesa e të gjitha elementëve të nevojshëm  
për replikimin dhe vlerësimin e një depozitimi/paraqitje ekonomike mund të përbëjë arsye 
për të mos e marrë atë më tej në konsideratë. 

47. Kur lejohet aksesi në dosje, AK, bazuar në një kërkesë të palëve, mund të japë/sigurojë të 
dhëna dhe kodet që qëndrojnë në themel të analizës së saj përfundimtare ekonomike ose, 
në masën(ashtu siç janë depozituar) që kanë qenë në dispozicion të AK.   Kur është e 
nevojshme për të mbrojtur konfidencialitetin e të dhënave të palëve të tjera, aksesi në dosje 
do të jepet vetëm në mjediset e AK, subjekt i detyrimeve të rrepta të ruajtjes së 
konfidencialitetit dhe respektimit të procedurave23. Palët e treta ose ankuesit pritet që të 
paraqesin të gjitha të dhënat e përdorura gjatë analizës. Ata gjithashtu pritet të autorizojnë 
AK, kur është e përshtatshme, t'u ofrojë palëve akses sipas kërkesës. 

48. Kur kryen sondazhe në shkallë të gjerë të konsumatorëve përfundimtar për të 
adresuar/zgjidhur problematikat specifike të një çështje, palët mund të përfshijnë AK në 
zhvillimin dhe hartimin e pyetësorit24. Për shkak të kufizimeve në kohë dhe në burime, 
shpesh është e këshillueshme të kryhet një test paraprak ose test pilot25. 

3. Praktikat më të mira mbi kthimin e përgjigjeve ndaj kërkesave për të dhënat sasiore 

49. AK gjatë realizimit të misionit të tij, i kërkon ndërmarrjeve dhe bashkimit të ndërmarrjeve,  
t’i sigurojnë atij të gjithë informacionin e nevojshëm. Është AK, që përcakton fushën dhe 
formatin e kërkesave për informacion. 

50. Shumica e rasteve të përqendrimeve ose rasteve të hetimeve për shkelje anti-
konkurrenciale përfshijnë (1) mbledhjen e të dhënave, (2) analizimin e të dhënave, dhe (3) 
nxjerrjen e përfundimeve nga të dhënat. Në shumicën e rasteve të antitrustit dhe 
përqendrimeve, AK do të mbledhë prova duke dërguar kërkesa që synojnë marrjen e 
informacionit në përputhje me Rregulloren e përqendrimeve dhe aktet e tjera nënligjore. 
Megjithatë, ky dokument ofron udhëzime specifike për t'iu përgjigjur një kërkese për të 

                                                           
23 AK do të përpiqet të mundësojë akses për këshilltarët ekonomikë të palëve dhe këshilltarët e jashtëm, nëse është e 
nevojshme për të siguruar që të drejtat e tyre të mbrojtjes të respektohen plotësisht.   

24Ndonjëherë, AK mund të marrë iniciativën të delegojë sondazhin e konsumatorit në shkallë të gjerë. Në këtë rast, do 
të konsultohet me palët dhe palët e treta të interesuara mbi hartimin e pyetësorit dhe instrumentet e mbledhjes së të 
dhënave, ruajtjes së konfidencialitetit, në masën që konsultimi nuk vonon ose rrezikon në çfarëdo mënyre hetimin. 

25 Të gjitha pyetjet duhet të testohen paraprakisht për të siguruar që (i) pyetjet janë kuptuar nga të anketuarit, (ii) mund 
të administrohen siç duhet nga intervistuesit, dhe (iii) nuk ndikojnë negativisht në bashkëpunimin gjatë sondazhit.   

dhëna sasiore26. Megjithatë, shumë nga parimet e identifikuara këtu zbatohen, në 
përgjithësi, për përgjigjet ndaj çdo kërkese për informacion ekonomik, sasior ose cilësor.  

51. Të dhënat sasiore mund të ndihmojnë AK për të kryer analiza statistikore për të përcaktuar 
tregjet, krijuar një kundër-fakt, vlerësuar efektet e mundshme anti-konkurruese të 
përqendrimit të njoftuar, vërtetuar pretendimet mbi eficencën ose parashikimin e ndikimit 
të kushteve dhe detyrimeve. Për të bërë këtë AK ka nevojë të marrë të dhëna të sakta dhe 
në kohë të mjaftueshme për ti analizuar ato. 

52. AK është në dijeni të kostove që procedurat e tij mund t’i shkaktojnë/imponojnë 
ndërmarrjeve. Prandaj, një objektiv i rëndësishëm i këtij seksioni, është të sigurojë 
rekomandime për të zvogëluar barrën mbi palët e përfshira dhe mbi AK, shkaktuar  nga 
prodhimi dhe përpunimi i të dhënave sasiore, ndërsa në të njëjtën kohë të sigurojë dhe rrisë 
efektivitetin e punës së AK. 

3.1.  Arsyet e përgjithshme për të kërkuar informacion/të dhënat. 

53. Objektivi kryesor i një kërkesë për informacion/të dhëna është pajisja me informacion të 
saktë lidhur me variablat sasiore si çmimet, xhiroja, kapaciteti dhe vendimet e hyrjes ose 
daljes brenda tregjeve përkatës gjatë një periudhë të caktuar. Të dhënat sasiore mund të 
jenë të nevojshme, për të kuptuar kushtet aktuale të tregut dhe dinamikën e konkurrencës. 
Në disa raste, të dhënat sasiore të besueshme, mund të lejojnë kryerjen e analizave 
statistikore, për t’u paraqitur si provë në një hetim antitrusti ose përqendrimi.  

54. AK do të përpiqet të kërkojë sasinë e duhur të të dhënave për të kryer analizën e kërkuar. 
AK  duhet të ekuilibrojë dobinë e secilës kërkesë përkundër kohës së mbetur përpara çdo 
afati ligjor ose procedural. Në disa raste, AK mund të diskutojë paraprakisht me të 
adresuarin ose palë të tjera të prekura fushën e veprimit dhe formatin e kërkesës për të 
dhëna. AK gjithashtu mund të shpjegojë analizën që synon të kryejë me të dhënat e 
kërkuara, në mënyrë që të përmirësojë efikasitetin e mbledhjes së të dhënave dhe për të 
siguruar që të dhënat janë të një cilësie të përshtatshme. Kjo ndodh veçanërisht në fazat e 
mëvonshme të një hetimi, pasi kërkesat e hershme mund të jenë të një natyre më të 
përgjithshme dhe synojnë kryesisht kuptim më të mirë të funksionimit të tregut në fjalë. 

55. AK do të shqyrtojë me kujdes se cili është shembulli i duhur për të karakterizuar popullsinë. 
Përfundimet nga pala për tërësinë justifikohen vetëm kur shembulli është përfaqësues27.  

                                                           
26Për qëllime statistikore, "të dhëna sasiore" do të thotë një seri vëzhgimesh ose matjesh, të shprehura si numra. Një 
statistikë mund t'i referohet një vlere të veçantë numerike, e marrë nga të dhënat. Për shembull, një masë e HHI dhe 
një koeficient korrelacioni janë statistikë.  

 
27Për shembull, në rrethana të caktuara mund të jetë e përshtatshme të kufizohet kërkesa për të dhëna në një nëngrup 
të caktuar përfaqësuesish të klientëve të firmave të përfshira, ose në një treg të veçantë gjeografik i cili shquhet për 
një arsye të vlefshme, të caktuar. 

56. Një tjetër çështje që mund të ndikojë fushën e kërkesës së të dhënave është nëse të dhënat 
e palëve të treta do të jenë të nevojshme dhe të disponueshme për të kryer një analizë 
kuptim plotë.  
 

3.2 Elementet e zakonshëm të një kërkese për informacion/të dhëna 
 
57. Shembuj të të dhënave të nevojshme për një hetim të një rasti të konkurrencës, përfshijnë 

të dhëna për kostot, prodhimin, shitjet, çmimet, kapacitetin, karakteristikat e produktit, 
flukset e shpërndarjes, karakteristikat e konsumatorit, detajet e tenderit, barrierat/pengesat 
e hyrjes, strategjitë e biznesit dhe pjesët e tregut të palëve të përfshira dhe të pjesëmarrësve 
të tjerë në tregun përkatës. 

58. Burimi i informacionit, mund të jenë palët e përfshira në procedurë, palët e treta, shoqatat 
tregtare, shtypi tregtar, këshilltarët e pavarur, informacioni nëpërmjet sondazhit ose burime 
qeveritare. 

59. Të dhënat për tu mbledhur mund të jenë të kushtueshme ose të arritshme me vështirësi në 
kuadrin kohor të përcaktuar. Megjithatë shpesh, kërkesat për të dhëna sasiore në procedurat 
e përqendrimit, kërkojnë të dhëna që janë lehtësisht në dispozicion të palëve të përfshira. 
Të dhënat lehtësisht të disponueshme, i referohen të dhënave që mblidhen dhe mirëmbahen 
për një periudhë të arsyeshme si rutinë e operacioneve normale të biznesit të ndërmarrjes, 
si për shembull për të informuar strategjinë e biznesit ose për raportimin e brendshëm.  Të 
dhënat lehtësisht të disponueshme,  gjithashtu përfshijnë të dhëna që blihen rregullisht nga 
palët e treta, të tilla si të dhëna të skanerit ose të dhëna të sondazhit28 . Në çdo rast, në 
hetimet e tij, AK nuk është i kufizuar të kërkojë vetëm të dhëna që janë lehtësisht të 
disponueshme për palët.  Afatet për dorëzimin e të dhënave që janë të vështira ose të 
kushtueshme për t'u marrë, do të vendosen nga AK rast pas rasti. 

60. Një kërkesë për informacion/të dhëna, shpesh përfshin pjesët vijuese, por secila kërkesë do 
të jetë e përshtatur për nevojat specifike të informacionit dhe rrethanat e çështjes: 

i. një fjalor termash, në veçanti të variablave kryesorë;  
ii. një listë e variablave;  

iii. për secilën variabël: njësitë e matjes; niveli i grumbullimit me kalimin e kohës (p.sh. çdo 
muaj); diapazoni kohor (p.sh. tre vitet e fundit fiskale) dhe shtrirja gjeografike (p.sh. 
vendet, rajonet ose qytetet); 

iv. formati elektronik i preferuar (skedari stata, skedari excel, etj); 
v. sugjerime ose kërkesa specifike për formatimin e të dhënave, klasifikimin e ndryshoreve 

dhe teste për të zbuluar mospërputhjet e të dhënave; 
vi. afati i fundit për përmbushjen e kërkesës.  

 

                                                           
28 Aty ku do të kryhen analiza ekonometrike, mostra duhet të ketë madhësi të mjaftueshme për të arritur në një 
konkluzion kuptimplotë. Për shembull, në rastin e mungesave, kërkesat do të mbulonin të paktën një periudhë tre 
vjeçare të vëzhgimeve mujore 

61. Në disa raste, veçanërisht kur të dhënat kërkohen nga palë të ndryshme, AK mund të 
sigurojë një model/format për të siguruar që të gjitha depozitimet e të dhënave janë në 
përputhje dhe mund të kombinohen në mënyrë efikase, duke pasur një rrezik minimal  
gabimi. 

3.3 Kriteret kryesore për të vlerësuar kur t’i kthehet përgjigje një kërkesë për 
informacion/të dhëna. 

62. Përgjigjet ndaj një kërkese për informacion/të dhëna duhet të jenë: (i) të plota, (ii) të sakta 
dhe (iii) në kohë. 

63. AK mund t'u vendosë ndërmarrjeve dhe bashkimeve të ndërmarrjeve gjoba kur, me dashje 
ose nga pakujdesia, ato ofrojnë informata të pasakta ose mashtruese ose kur, në përgjigje 
të një kërkese për informacion të bërë me vendim, ato ofrojnë informacione  jo të plota ose 
nuk ofrojnë informacion brenda afatit të kërkuar kohor. Për më tepër, në rastet e 
përqendrimeve, afatet përkatëse kohore për fillimin e procedurave dhe për miratimin e 
vendimeve, përjashtimisht mund të pezullohen kur, për shkak të rrethanave për të cilat një 
nga ndërmarrjet e përfshira në përqendrim është përgjegjëse, AK i është dashur të kërkojë 
informacion me vendim ose të urdhërojë një inspektim. 
 

3.3.1 Plotësia 
 

64. Palët duhet të sigurojnë të gjithë informacionin/ të dhënat e kërkuara, në cilindo nga 
formatet e deklaruara dhe të ndjekin indikacionet në lidhje me prezantimin dhe kontrollet 
e qëndrueshmërisë. Gjithashtu, duhen siguruar të dhënat ndihmëse, që janë të nevojshme 
për të ndërtuar ose për të kuptuar ndonjë ndryshore të kërkuar, përveç kur justifikohen në 
mënyrë të përshtatshme dhe me aprovim paraprak nga AK. 

65. Rekomandohet që problemet me të dhënat që mungojnë, t’i bëhen të ditura Komisionit 
shumë kohë përpara përfundimit të afatit,   për një ndryshim të kërkesës ose zgjatje të afatit. 
Çdo e dhënë e munguar nga kërkesa fillestare për informacion/të dhëna, duhet justifikuar 
në mënyrë të përshtatshme. Në çdo rast, një përgjigje ndaj një kërkese për informacion/të 
dhëna, nuk mund të konsiderohet e plotë nëse nuk shoqërohet nga një memo: 

i. Të përshkruhet procesi i plotësimit të të dhënave, që nga të dhënat e papërpunuara 
apo të dhënat e marra nga procedurat e përqendrimeve deri tek të dhënat 
përfundimtare të depozituara. Mënyra se si është përzgjedhur mostra; 

ii. Identifikimi i të gjitha burimeve përkatëse; 
iii. Etiketimi dhe përshkrimi i hollësishëm i të gjitha variablave/ndryshesave; 
iv. Raportimi mbi arsyetimin për matje potenciale të gabuar të tilla si informacion që 

mungon ose ndryshime në procesin e mbledhjes së informacionit; 
v. Përshkrimi i çdo supozimi dhe vlerësimi të përdorur për të plotësuar të dhënat që 

nuk janë të plota; dhe 
vi. Raportimi mbi kontrollin e vazhdueshëm.  



16 
 

 
3.3.2 Korrektësia 

 
66. Palët e interesuara duhet të sigurojnë korrektësinë e të dhënave të paraqitura. Duhet të 

ndërmerren dhe të raportohen29 gjithmonë testime për saktësinë e të gjitha variablave.  
67. Për të zbuluar pasaktësinë e të dhënave, duhet që të bëhen kontrolle të qëndrueshmërisë   

dhe të dokumentohen para dorëzimit. Veçanërisht:  
- Përgjigjet ndaj kërkesës për informacion/të dhëna duhet të jetë në përputhje me përgjigjet 

e dhëna kërkesave të tjera për informacion (p.sh. xhiro vjetore, pjesët e tregut, etj); 
-  Vlerat individuale brenda një ndryshoreje duhet të jenë në përputhje me realitetin 

ekonomik30; 
- Kur grumbullimi i të dhënave të papërpunuara është i nevojshëm, duhet të sigurohet që 

algoritmi i grumbullimit është i ndjeshëm/sensible dhe zbatohet vazhdimisht; 
- Është e nevojshme koherenca midis variablave të ndryshëm31; 
- Me kalimin e kohës duhet të sigurohet edhe qëndrueshmëria ndërmjet dhe brenda 

variablave. 
 

3.3.3 Dorëzimi në kohë  
 

68. Afatet për përgjigjet ndaj kërkesave për informacion/të dhëna duhet të respektohen në 
mënyrë rigoroze. Kur palët planifikojnë të paraqesin të dhëna në lidhje me një analizë 
empirike të kryer me iniciativën e tyre, është e dobishme të paralajmërohet paraprakisht 
AK për afatet e planifikuara dhe qëllimin e një depozitimi të tillë. Rezultatet në të cilat 
palët synojnë të mbështeten ose diskutojnë, duhet të dorëzohen në takimin me AK, 
përfshirë të dhënat dhe kodin që lehtësojnë replikimin, të paktën 2 ditë pune para takimit 
në fjalë.  

3.4 Rekomandime të tjera 
 

69. Ky seksion përcakton rekomandime të mëtejshme për praktikat më të mira në lidhje me 
përgjigjet ndaj një kërkese për informacion/të dhëna.   

                                                           
29Për shembull, vëllimet negative të shitjeve ose çmimet zero të transaksioneve janë normalisht të pasakta dhe shpesh 
janë tregues i gabimeve të nxjerrjes së të dhënave, gabimeve sistematike të matjes ose kontabilitetit joadekuat të 
zbritjeve ose taksat. 

  
30Për shembull, çmimet e transaksioneve (neto nga zbritjet) duhet të jenë përgjithësisht pozitive, vlerat e humbura ose 
të papritura (d.m.th. shitjet jo në përputhje me nivelet historike) duhet të kontrollohen. 

31Për shembull, dërgesat e një produkti duhet të lidhen me dërgesat e ndonjë nënprodukti. Gjithashtu, çmimet e 
ngarkuara në përgjithësi duhet të qëndrojnë mbi kostot e transportit (d.m.th. çmimet negative të punës për të cilat janë 
hedhur dyshime për korrektësinë e çmimit të ngarkuar dhe / ose koston e transportit).  

3.4.1. Bashkëpunimi në mirëbesim 

 
70. Prodhimi i të dhënave është një fushë ku bashkëpunimi midis palëve dhe AK është 

veçanërisht i rëndësishëm. Palët do të duhet të shpjegojnë qartë kompleksitetin me të cilat 
mund të shoqërohen kërkesat që AK mund t'i konsiderojë si të thjeshta32. AK përpiqet të 
përcaktojë kërkesat e tij në mënyrë specifike dhe sa më shpejt të jetë e mundur, në mënyrë 
që palët të kuptojnë se çfarë po kërkohet. Ky dialog mund të ndihmojë që të dy palët të 
trajtojnë me më efektshmëri çështjet e të dhënave. Në çdo rast, është AK që përcakton 
qëllimin/objektin, formatin dhe kohën e kërkesës për informacion/të dhëna. 

71.  Është e rëndësishme të theksohet se integriteti dhe efikasiteti i procesit minohet nëse, ndër 
të tjera, palët nuk bëjnë përpjekje të zellshme e të arsyeshme për të konfirmuar saktësinë e 
të dhënave, nëse ata injorojnë një kërkesë për informacion/të dhëna dhe prodhojnë sasi të 
mëdha të pikave lidhur me të dhënat, duke mos respektuar formatin , qëllimin ose kërkesat 
për përpunimin e të dhënave, nëse përdorin përkufizime jo të qarta të termave të zakonshëm 
në përpilimin e kërkesës ose nëse arrijnë në  konkluzione të njëanshme dhe të pazbuluara 
me ato çfarë AK është duke kërkuar në mënyrë efektive. 
 

3.4.2 Konsultimi i hershëm me AK për ta informuar se çfarë lloji të  dhënash janë në dispozicion 
 

72. Në disa raste, barra e pajtueshmërisë me kërkesat për informacion/të dhëna mund të 
zvogëlohet dukshëm, nëse palët informojnë AK në rastin më të shpejtë për 
disponueshmërinë e të dhënave sasiore. Konsultimi i hershëm lejon të përcaktohen jo 
vetëm çfarë të dhënash janë në dispozicion dhe përshtatshmërinë e tyre, por gjithashtu në 
çfarë forme mund të sigurohen, duke e bërë më të lehtë dhe më të shpejtë për palët që të 
japin të dhënat, në rast se AK bën një kërkesë për të dhëna. Megjithatë, AK nuk kufizohet 
në objektin e kërkimit, duke kërkuar edhe të dhëna  që nuk janë lehtësisht të disponueshme 
nga palët. 

73. Për t'i bërë këto diskutime të frytshme, palët duhet të jenë të përgatitura të shpjegojnë 
plotësisht sistemet e tyre të menaxhimit të informacionit dhe duhet të jenë të përgatitur për 
të diskutuar çështje të caktuara siç janë: çdo fushë informacioni, si janë mbledhur dhe 
formatuar të dhënat themelore, frekuenca e mbledhjes, çfarë programi është përdorur, 
madhësia të grupit të të dhënave, cilat raporte gjenerohen në mënyrë rutinore nga ajo bazë 
e të dhënave, etj. Rekomandohet që ndërmarjet e përfshira të sigurojnë ndonjë 
dokumentacion me shkrim dhe / ose materiale trajnimi për AK  përpara çdo diskutimi. 
Është gjithashtu përgjithësisht e dobishme që palët të krijojnë një diagram, për të treguar 

                                                           
32Për shembull, pse mund të jetë e vështirë, e pamundur ose e padobishme thjesht të "ktheni" një "bazë të të dhënave", 
ose barrat dhe kostot që lidhen me sigurimin e të dhënave në mënyrën që i kërkon AK. 

sesi të dhënat përkatëse shpërndahen në të gjithë organizatën. Në çdo rast, si rregull i 
përgjithshëm, palët duhet të sigurojnë dokumentacionin përkatëse për të mbështetur 
kundërshtimet e tyre në lidhje me disponueshmërinë, fushëveprimin dhe kohëzgjatjen e 
prodhimit të të dhënave sasiore. 

74. Takimet paraprake ose bisedat telefonike me ata që janë përgjegjës për mbledhjen e të 
dhënave ose analizën në firma janë shpesh mjaft të dobishme. Palët këshillohen ta vënë në 
dispozicion këtë kategori personeli sa më shpejt të jetë e mundur. Këto diskutime duhet të 
përfshijnë përshkrimet e llojit të të dhënave elektronike (ose të tjera) që palët mbajnë (të 
dyja në rrjedhën e zakonshme të biznesit dhe çfarë arkivohet dhe në çfarë forme). 

75. Në rastin e përqendrimeve, diskutimet e para njoftimit duhet të bëhen rregullisht me 
çështjet e të dhënave. Megjithëse AK do të përpiqet të identifikojë të gjitha çështjet për të 
cilat mund të jetë e nevojshme një kërkesë për informacion/të dhëna sa më shpejt të jetë e 
mundur, disa çështje të caktuara mund të mos identifikohen deri në faza të vonshme të 
mëvonshme të procedurave.  
 

3.4.3 Konsultimi për një draft - kërkesë për informacion/të dhëna dhe mostrat e të dhënave  
 

76. Kur është e përshtatshme dhe e dobishme, AK do të dërgojë një "draft" kërkesë për të 
informacion/dhëna për të dhëna sasiore, në mënyrë që të lehtësohet një identifikim më i 
mirë i formatit/objektit. Qëllimi i draftit të të dhënave për informacion, është të ftohen palët 
të propozojnë çdo modifikim që mund të lehtësojë përmbushjen e detyrimit të prodhimit të 
informacionit të nevojshëm. Çdo zvogëlim në fushëveprimin e kërkesës për informacion/të 
dhëna, mund të pranohet vetëm nëse nuk rrezikon të dëmtojë hetimin dhe mund të 
shkaktojë, veçanërisht në rastet e përqendrimit, një zvogëlim të afatit të përgjigjes të 
parashikuar fillimisht. 

77. Në lidhje me këtë, sigurimi i mostrave të të dhënave në përgjithësi është shumë i dobishëm 
pasi ndihmon AK të përcaktojë se cilat të dhëna janë në dispozicion dhe do të ishin të 
dobishme. Si rezultat, në bazë të mostrës mund të jetë e mundur të hartohet një kërkesë më 
specifike e të dhënave, duke kufizuar barrën eventuale mbi palët.  
 

3.4.4 Transparenca në lidhje me mbledhjen, formatimin dhe dorëzimin e të dhënave  
 

78. Një proces transparent, lejon që të gjitha palët e përfshira të jenë në dijeni për çdo ngjarje 
gjatë procesit të mbledhjes së të dhënave dhe rrjedhimisht të mund të reagojnë më shpejt 
dhe në mënyrë më efektive.  

79. Palët këshillohen të paraqesin të dhëna sasiore në një format që minimizon kohën dhe 
ndërhyrjet e nevojshme për të përpunuar të dhënat me qëllim analizimin e tyre. Palët duhet 
të jenë gjithmonë në gjendje t’u përgjigjen të gjitha pyetjeve të mëposhtme: 

i. Sa të zbatueshme janë të dhënat për analizat në shqyrtim; 
ii. Sa të besueshme ose "të pastra" janë të dhënat; 

iii. A janë të mjaftueshme për të kryer një analizë kuptimplote; 
iv. Cilët faktorë institucionalë, specifikë për mjedisin e industrisë dhe / ose kompanisë  mund 

të ndikojnë në interpretimin e duhur të të dhënave?  
80. Palët e përfshira duhet të vënë herët në dijeni AK për çfarëdo kufizimi në të dhëna. Ato 

duhet të bëjnë të qartë se si janë përpiluar të dhënat e papërpunuara dhe cilat hapa janë 
ndërmarrë për të siguruar besueshmërinë e tyre33. 

81.  Palët e përfshira gjithashtu, inkurajohen fuqimisht, të kryejnë analizat e tyre përshkruese 
për të zbuluar problemet lidhur me të dhënat, para dorëzimit të tyre në AK. Gjithashtu, AK 
ndonjëherë mund të mirëpresë përpjekjet e palëve të përfshira për t'u marrë me çdo pa-
përsosmëri, duke përdorur analizën statistikore. Në disa raste, statistikat lejojnë në mënyra 
të ndryshme mesatarizimin e gabimeve në matje dhe japin statistikisht vlerësime të 
shëndosha. Të gjitha analizat e tilla statistikore duhet të raportohen në mënyrë të 
përshtatshme. Ne çdo ngjarje, të dhënat e papërpunuara duhet të sigurohen kudo që është 
e mundur sepse grumbullimi dhe pastrimi i të dhënave, mund të ketë një ndikim të 
rëndësishëm në rezultatin e statistikave ose analizave ekonometrike. Gjithashtu, palët duhet 
të depozitojnë programet që përdorin për të manipuluar, pastruar dhe plotësuar të dhënat e 
papërpunuara, në përgatitje të analizës. 
 

3.4.5    Aksesi i drejtpërdrejtë 
 

82. Në disa raste, AK do të pranojë që si pjesë të përgjigjes ndaj një kërkese të tij për 
informacion/të dhëna, palët e përfshira të sigurojnë akses elektronik të drejtpërdrejtë në të 
dhënat themelore. Kjo alternativë mund të sigurojë një mënyrë jo të kushtueshme dhe të 
shpejtë për të siguruar akses në sasitë  e mëdha të të dhënave. Aksesi i drejtpërdrejtë i 
kufizuar gjithashtu, mund të sigurojë një mjet për të vlerësuar vlerën e informacioneve të 
caktuara të ndërmarjeve. 

83.  Termat dhe kushtet për akses të drejtpërdrejtë mund të diskutohen paraprakisht, duke 
zgjidhur çështje të tilla si disponueshmëria e ndihmës teknike, aftësia për të shtypur ose 
rikuperuar në mënyrë tjetër të dhënat, numrin e regjistrimeve që kompania duhet të ofrojë, 
siguri që veprimtaritë e shërbimeve të AK nuk do të gjurmohen, që të dhënat themelore 
nuk do të hiqen/fshihen pa marrëveshje më AK dhe më e rëndësishme, aksesi i 
vazhdueshëm gjatë gjithë vazhdimësisë së hetimit. Në raste të kufizuara, kur sigurimi i 
aksesit së drejtpërdrejtë në ndërmarrje është i parealizueshëm, AKi mund të paraqesë një 
sërë pyetjesh tek firma në mënyrë që të mundësohet gjenerimi i raporteve.    

 

                                                           
33Për shembull, nëse të dhënat e papërpunuara bazohen në një shembull të llogarive individuale të konsumatorit, duhet 
shpjeguar si janë zgjedhur këto llogari dhe pse ato duhen konsideruar përfaqësuese të të gjithë klientëve.  

Anex 1 

STRUKTURA DHE ELEMENTËT THEMELORE TË NJË 
DEPOZITIMI/PARASHTRIMI EMPIRIK 

Ky Anex përshkruan shkurtimisht se si të struk urojmë një paraqitje empirike në një çështje të 
konkurrencës ose përqendrimi, në përputhje me parimet e paraqitura në seksionet pararendëse 
(p.sh. seksioni 2 më lart). Një paraqitje e plotë ekonomike ose ekonometrike duhet të përmbajë 
seksionet dhe elementet e mëposhtëm: 

A. Pyetja përkatëse  

- Pyetja kërkimore duhet të jetë: (i) formuluar në mënyrë të qartë dhe (ii)  motivuar siç duhet, 
duke marrë parasysh natyrën e çështjes së konkurrencës, tiparet institucionale të tregjeve 
dhe industrive në shqyrtim, dhe teorinë ekonomike përkatëse.  

- Hipoteza që do të testohet (ose hipoteza nul), si dhe hipotezat alternative ose hipotezat në 
shqyrtim duhet të përcaktohen qartë.  

B. Të dhënat 

- Duhet të sigurohet një përshkrim i qartë i burimeve të të dhënave, si dhe kopje të shtypura 
të bazës së të dhënave të përdorura në analizë. Normalisht, një memo shoqëruese do të 
përshkruajë mënyrën sesi janë përdorur grupet dhe programet e mëparshme të të dhënave 
të ndërmjetme për të krijuar databazën përfundimtare si dhe kodin e softuerit të përdorur 
për gjenerimin e të dhënave përfundimtare. Të gjitha përpjekjet e bëra për të korrigjuar 
anomalitë në të dhëna duhet të shpjegohen qartë.  

- Duhet gjithashtu të raportohet se si janë mbledhur të dhënat, procesi i përzgjedhjes së 
mostrës, matja e variablave dhe nëse ato përputhen me teoritë e tyre homologe, etj. 

- Për më tepër, të dhënat duhet të përshkruhen hollësisht. Kjo përfshin raportimin e kornizës 
kohore të mostrës dhe popullsinë statistikore në shqyrtim, njësitë e vëzhgimit, një 
përkufizim të qartë të secilës variabël, çdo procedurë të pastrimit të të dhënave, etj. Ky 
informacion duhet të shoqërohet me statistika përshkruese (përfshirë mjetet, gabimet 
standarde, maksimumet, minimumet, korrelacionet dhe histogramet, skemat e mbetura, etj) 
të të gjitha ndryshoreve përkatëse. 

C. Metodologjia 

- Zgjedhja e metodologjisë empirike duhet të jetë e motivuar si duhet. Zgjedhjet 
metodologjike duhen diskutuar bazuar në: (a) kufizimet e të dhënave, (b) tiparet e tregut 
nën hetim, dhe (c) çështjet ekonomike nën konsideratë (pyetja përkatëse).  

- Metodologjitë alternative duhet gjithashtu të diskutohen dhe nëse është e mundur, bazuar 
në kufizimet kohore dhe të të dhënave, të përdoren për të verifikuar qëndrueshmërinë e 
rezultateve të një modeli të zgjedhur. Një model ekonomik ose argument duhet të gjenerojë 

parashikime që janë në përputhje me një numër të konsiderueshëm të fakteve përkatëse të 
vëzhguara. 

D. Rezultatet dhe ndikimet/implikimet 

- Palët duhet të shpjegojnë detajet e modeleve të tyre dhe të depozitojnë çdo dokumentacion 
të nevojshëm (p.sh. kodi i programimit që përdoret për të kryer analiza). 

- Rezultatet e analizave empirike duhet të raportohen në formatin standard të përdorur në 
punimet akademike. Për shembull, kur raportohen rezultate të shumta të regresionit,  duhen 
raportuar si koeficientët e vlerësuar ashtu edhe gabimet e tyre standarde për të gjithë  
ndryshoret përkatëse. Gjithashtu duhen siguruar informacione të hollësishme për të gjitha  
testet e tjera specifike dhe diagnozat statistikore. 

- Duhet diskutuar jo vetëm rëndësia statistikore e rezultateve, por edhe  rëndësia praktike e 
tyre. Kjo kërkon interpretimin e rezultateve në lidhje me hipotezën që është duke u testuar, 
në mënyrë që të nxirren përfundimet/ implikimet për çështjen nën hetim. Rezultatet e 
analizave statistikore dhe ekonometrike duhet të jenë vlerësuar gjithashtu në lidhje me 
teorinë ekonomike përkatëse. 

 E. Testet e qëndrueshmërisë 

- E gjithë puna empirike duhet të shoqërohet nga një analizë e plotë e qëndrueshmërisë që 
(i) kontrollon nëse rezultatet empirike janë të ndjeshme ndaj ndryshimeve në të dhëna, 
zgjedhjes së metodës empirike dhe supozimeve të sakta të modelimit; (ii) teston nëse 
rezultatet e analizës mund të përgjithësohen; dhe (iii) krahason rezultatet e punës empirike 
në fjalë me rezultatet e mëparshme në literaturën përkatëse. 

- Një model ekonomik në përgjithësi duhet të shoqërohet nga një analizë e ndjeshmërisë  në 
lidhje me variablat kryesorë, deri në atë masë sa vlera e besueshme por jo e saktë e secilës 
variabël mund të përcaktohet. Duhet gjithashtu të raportohen të gjitha rezultatet nga analiza 
e ndjeshmërisë së kryer dhe jo vetëm ato që mbështesin argumentin.  

  


